
Ïap 90 ngut ki nong Palestine na ka jingther ki shipai
Israel ha ki jaka aijingïarap mar bam ha Gaza

Gaza, Naitung :Ka tnd civil
defence ka Gaza ka iathuh ba
ki shipai Israel ki la ther kuli
sha ki paidbah nong Palestine
kiba pyrshang ban lum ïa ki
jingïarap mar bam ha ki bynta
jong ka Gaza ha ka Sngi U Blei
ba la lah kaba la wanrah ïa ka
jingïap jong palat 93 ngut ki
briew bad ka jingmynsaw ïa
bun phew ngut kiwei pat.

Haduh 80 ngut ki la shah
pynïap katba ki trok kiba la
kit ïa ki jingïarap ki la wan
poi ha ki bynta shatei jong ka
thaiñ, katba khyndai ngut
kiwei pat la ïathuh ba ki la
shah siat hajan ka jaka ai
jingïarap, kaba don hajan ka

Rafah ha ka thaiñ shathie ha
kaba da ki phew ngut ki briew
ki la duh noh ïa la ka jong ka
jingim tang ha ki 24 kynta ba
la dep. Sawngut kiwei pat ki la
ïap hajan kawei pat ka jaka ai
jingïarap ha Khan Yunis, kaba
don ruh ha ka thaiñ shathie,
ong u Mahmud Basal, u
nongaiktien ka Agency
lyngba ka lad pathai khubor.

Ka UN World Food
Programme ka la ong ba ka
kynhun jong ki 25 tylli ki trok
kiba kit ïa ki jingïarap marbam
ka la ïakynduh ïa ki paidbah
kiba don hapdeng ka
jingthngan bad kiba la ngat ha
ka jingshah ther kuli hajan ka

nongbah Gaza, kata tang
hadien ba ki la ïaid lait na
Israel bad na ki jaka talasi.

Ki shipai Israel ki la
kyntait ïa ka jingai jingkheiñ
halor ka jingdon jong kiba ïap
bad ong ba ki shipai ki la siat
sha suin kum ka jingmaham
khnang ban lait na ka jingma
pyrshah ia ki hadien ba da ki
hajar ngut ki dang ïalum hajan
ka nongbah Gaza.

Ka jingïap jong ki riew
paidbah kiba wad jingïarap
ka la kylla long mynta ka
jingjia kaba la jia khah khah
ha Gaza, ha kaba ki bor
synshar ki kynnoh ïa ka
jingdonkti ki shipai Israel ha

kaba ther kuli katba ki
paidbah kiba iakynduh ïa ka
jingthngan bad ïa kiwei pat ki
tiar jingdonkam kiba kongsan
ki ju wan tuid sha ki jaka
aijingïarap.

Ka UN ka la ong ha kaba
sdang jong une u bnai ba
haduh 800 ngut ki nongwad
jingïarap ki la shah pynïap
naduh kaba kut jong u bnai
Jymmang ba la dep, kynthup
ha ki lynti kiba ki kali ai
jingïarap ki dang ïaid lyngba.

Ha ka nongbah Gaza, u
Qasem Abu Khater, 36 snem
rta, u la ïathuh lyngba ka lad
pathai khubor ba u la mareh
ban pyrshang ban ïoh ïa ka
song mar bam hynrei ha ka
jaka kata u la sakhi ïa ki hajar
ngut ki briew kiba la duh
jingkyrmen kiba dang ïalum
bad ïathynnian ban poi sha ka
jaka aijingïarap.

"Ki tank ki la ther
naphang sha ngi bad ki shipai
sniper ka Israel ki siat kum
kito ki nongleit beh mrad sha
khlaw," u la bynrap."Da ki
phew ngut ki briew ki la kyllon
ïap hakhmat jong nga bad ym
don uno uno u ban ïarap ne
pyllait im ïano ïano ruh."

Na ka liang ka WFP ka la
pynrem jur ïa ka jingleh
donbor pyrshah ïa ki riew
paidbah kiba wad jingïarap
kum ka jingleh ka bym lah
satia ban pdiang.

Ki briew kiba dang rah ïa uwei uba mynsaw na ka jingjia shah ther kuli.

Kloi u Putin ban ïakren na ka bynta ka jingsuk ha Ukraine,
hynrei ban pynurlong shwa ïa ki thong:Kremlin

Moscow, Naitung :U
President ka Russia, u
Vladimir Putin u la
pynkhreh ban ïapynbeit na
ka bynta ka jingsuk bad ka
Ukraine, hynrei ka jingthmu
ba kongsan jong ka Moscow
ka long ban pynurlong ïa ki
jingthmu jong ka, ong u
nongaiktien ka Kremlin, u
Dmitry Peskov ha ka
telebishon ka ri ha ka sngi U
Blei ba la lah.

U Peskov u la ong ba ka

Namar ka ‘erïong ngam ka lieng kaba kit
ïa ki tourist ha Vietnam, ïap 34, jah rngai 8 ngut

ngut kiwei pat, ong ki lad
pathai khubor sorkar.

Katei ka lieng Wonder
Sea, ka kit ia 48 ngut ki
nongleit shangkai bad
5ngut ki nongtrei jong ka
baroh kiba dei ki nong
Vietnam ha ka jingleit
jngoh ïa ka Ha Long Bay,
kaba dei ka jaka kaba
pawnam bha na ka bynta
ki nongwan jngohkai, ong
ki khubor.

Ki kynhun
aijingïarap ki la ïoh ban
pyllait im ïa 11ngut ki
briew, bad ki la lap ïa
kiba ïap hajan ka jaka ba
la jia kane ka jingngam
lieng, la ong ka lad
pathai khubor. Ki dang
don sa 23 ngut kiba dang
jah rngai. Ki bor pynïaid
ki la pyntip kham
hashwa ba la la ïoh ban

No. MPSC/D-67/1/2021-2022/24.         Dated Shillong, the 21st July, 2025

NOTICE
This is for general information to all the concerned candidates

and as informed in para 6.4 and 6.5 of Advt No. 10/2025, Dt. 26th

May, 2025, the Commission will conduct Direct Interview for the
post of Junior Badminton Coach and Junior Karate Coach under
the Directorate of Sports and Youth Affairs. Date for Personal
Interview for the above posts will be announced later.
                                                       Sd/-
                                                  Secretary,
                          Meghalaya Public Service Commission,
                                                   Shillong.
MIPR No. 1166
Dt: 21/7/2025

GOVERNMENT OF MEGHALAYA
REAL ESTATE REGULATORY AUTHORITY

NOTICE
The Government of Meghalaya has established the Real Estate Regulatory Authority, under the Real Estate (Regulation and
Development) Act, 2016, to ensure transparency. accountability, and efficiency to the emerging real estate sector in the State
RERA Meghalaya as a statutory authority, shall primarily oversee:
-Mandatory registration of real estate projects, promoters, and real estate agents,
- Monitoring and enforcement of provisions of the Act and the rules made thereunder,
Adjudication and redressal of disputes through a statutory dispute resolution mechanism
- Safeguarding the rights and interests of homebuyers and stakeholders
This notice is issued for the information and compliance of real estate promoters, developers, agents, allottees and all others who
fall within the scope of the Act and the rules made thereunder to comply with the mandatory applicable legal provisions víz:
Register their ongoing and upcoming real estate projects as required under Section 3 of the Act;
- Register themselves as real estate agents if they are engaged in the sale or purchase of properties within the meaning
of the Act.
Registration under the Real Estate (Regulation and Development) Act, 2016 is mandatory for carrying out real estate activities
in the State.
While the Authority encourages voluntary compliance and is committed to providing guidance during the registration process,
continued failure to comply with the mandatory provisions of the Act will invite regulatory action.
This notice serves as a public intimation to all concerned. No further individual notices will be issued.
A dedicated website for online registration and related services is currently under development. Until its launch, all registration
processes and official correspondence will be conducted offline through the office of the Authority located at Kharmalki,
Dhanketi, (Behind Shillong Law College), Shillong.
This notice is issued in public interest for immediate attention and compliance.

   Sd/-
               Chairman

                                                                                                                                                                    Real Estate Regulatory Authority
               Meghalaya

MIPR No. 1164
Dt: 21/7/2025

Pyni bor ka Islamist party ka Bangladesh da ka rally
paidbah kaba heh ha ka nongbah Dhaka
Dhaka, Naitung :Da ki spah
hajar ngut ki nongkyrshan ka
kynhun Islamist ba khlainbor
ka ri Bangladesh ki la
pynshlei ïa ka nongbah Dhaka
ha ka sngi Saitjaiñ ba la lah
ban pyni ïa ka bor jong ka
shuwa ka elekshon ha u snem
ban wan, hadien ba kane ka ri
ka la mad ïa ka jingeh hadien
ka jingshah pynkhyllem noh
ka Myntri Rangbahduh barim
ka ri ka Sheikh Hasina.

Ka sorkar shipor ba la
khlieh da u nongïoh khusnam
Nobel u Muhammad Yunus ka
la ong ba ïa ka ilekshon yn
pynlong ha u bnai Ïaïong u
snem ban wan. Hynrei ka
sorkar jong u kam shym la
kyntait halor ka jinglah ban
pynlong noh kham kloi ïa ka
ilekshon, kata  ha u bnai
Rymphang u ban wan kumba
la dawa jur da ka  Bangladesh
Nationalist Party bad ki
paralok synrop jong ka.

Ka Jamaat-e-Islami, kaba
la don ryngkat bad ka Pakistan
ha ka por jong ka thma laitluid
jong ka ri Bangladesh ha ka por
1971, ka la ong ba ka la lum
haduh 1 million ngut ki briew
ha kane sngi Saitjaiñ ba la lah.

Katba ka Hasina ka la don
ha ka bor naduh u snem 2009
haduh ba kan da shah
pynkhyllem na ka bor hadien
ki jingïakhih ba la ïalam da ki
samla pule ha u snem ba la

dep hadien ba ka la hap ban
phet krad noh sha India, ki
nongïalam ba hakhmat ka
Jamaat-e-Islami ki la shah
pynïap ne shah set phatok
halor ki jingkynnoh kam
runar pyrshah ia ka longbriew
manbriew bad kiwei kiwei ki
kam runar ha u snem 1971.

Ha kaba kut jong u bnai
Lber 1971, ki shipai ka
Pakistan ki la pynlong ïa ki
jingthombor kiba jur ha ka
nongbah Dhaka kaba dei ka
East Pakistan ha kane ka por
ban pynjem khnap ïa ki
jingïaleh pyrshah ri kiba
ïakhun ban ïoh jinglaitluid na
ka bynta kane ka ri
Bangladesh kaba mynta.

Ka seng ha katei ka sngi
Saitjaiñ ba ka la buh ïa ki
hynniew tylli ki mat jingdawa
ïa ka sorkar ba la ïalam da u
Yunus ban pynthikna ïa ka
elekshon kaba laitluid, kaba
khuid ba suba bad kaba suk ba
saiñ, ka jingpynïoh ïa ki hok na
ka bynta baroh ki jingjia shah
pynïap, ban wanrah ïa ki
jingkylla ba kongsan bad ka

jingpynbna bad jingpyntrei
kam ïa ka charter kaba kynthup
halor ka jingïakhih paidbah
jong u snem ba la dep.

Da ki hajar ngut ki
nongkyrshan jong ka Jamaat-
e-Islami ki la pynlut ïa ka miet
hapoh ka phyllaw jong ka
Dhaka University hashwa jong
ka rally. Ha ka step sngi
Saitjaiñ kaba bud ki la ïai bteng
ban tuid sha ka Suhraard, ka
jaka sahkynmaw ha kaba ki
shipai jong ka Pakistan ki la
pyndem noh hakhmat ka
kynhun synrop jong ka India

Ki phew hajar ngut ki paidbah nongkyrshan ka kynhun Islamist ha ka rally ha Dhaka.

bad ka Bangladesh ha ka 16
tarik u Nohprah 1971, bad kaba
la pynkut noh ïa ka thma.
“Ngi don hangne na ka bynta
ka ri Bangladesh kaba
thymmai, ha kaba ka Islam kan
long ka nongrim ba ïalam ia ka
jingsynshar, ha kaba ki briew
kiba bha bad kiba hok kin
synshar ïa ka ri, bad kan ym
don ka jingbamsap,” ong u
Iqbad Hossain, 40 snem rta
lyngba ka lad pathai khubor.
“Ngin aiti ïa la ka jingim jong
ngi lada donkam na ka bynta
kane ka daw bah.”

pyrthei mynta ka la myllen
ïa ki jingkren tyngeh jong u
president  ka US u Donald
Trump, hynrei u la kdew ba
u Trump u la kdew halor ka
Russia ba un dang ïai bteng
ban wad ïa ka jingïateh
jingsuk.

"U President Putin u la
kren bunsien halor ka
jingangnud ka  jong u ban
wanrah ïa ka jingïapynbeit
halor ka Ukraine bad ban
wanrah pat ia ka jingsuk kloi

katba lah. Kane ka dei ka
kam kaba jrong, ka donkam
ïa ka jingpyrshang, bad kam
long kaba suk," ong u Peskov
haba  kren sha u nongthoh
khubor jong ka tnad
telebishon ka sorkar.

"Kaei kaba kongsan na ka
bynta jong ngi ka long ban
pynurlong ïa ki thong bad ki
jingangnud ki jong ngi. Ki
thong jong ngi ki long kiba
shai," bynrap u Peskov.

Ha ka sngi Nyngkong ba

la lah u Trump u la pynbna
ban pyntreikam ia ki
sienjam kiba tyngeh
pyrshah ïa ka Russia, da kaba
kular ban bteng ia ki
jingïarap tiar thma shapoh
Ukraine, kata kynthup ïa ki
tiar siat namding ba
khlaiñbor ki Patriot. Nalor
kata u la ai por ruh ïa ka
Russia 50 sngi ba kan mynjur
ïa ka jingsangeh iasiat lane
ban mad shuh shuh ia ki
jingshah pynjari kyndon

kiba kham tyngeh.
Kane ka jinglong

jingman ka la wan long ruh
khyndiat sngi hadien ba ki
shipai ka Russia ka la
pynhap da u bom ub 500 kilo
ha kawei ka jaka ïa die
iathied kaba don hapdeng
sor ha ka thaiñ mihngi ka
Ukraine kaba la pynïap ïa
arngut ki briew bad
pynmynsaw ïa bun phew
ngut kiwei pat.

Haduh kumba 300 tylli
ki jaka sah bad palat 50 tylli
ki dukan bad 8 tylli ki kali
kiba la shah pynjulor ha
katei ka jingshah thombor ha
Dobropillia jong ka thain
Donetsk kaba la jia ha ka
janmiet jong ka sngi Balang
ba la lah, ong u Lat ka thaiñ
uVadym Filashkin.

Kane ka kam thombor ka
la wan jia tang hadien ba u
president Donald Trump ka
US u la pynbna ba un phah
da ki klur tyngka ki jingïarap
tiar thma shapoh Ukraine
lyngba ka NATO bad
byrngem ruh ban pynheh ïa
ka khajna da 100 percent ïa
ki paralok khaïi pateng ba
kongsan jong ka Russia.

Hanoi, Naitung :Kawei
ka lieng kaba kit ïa ki
nongjngohkai pyrthei ka
la kylla bad ngam jyllop

ha ka por ba don ka
jingkhie ‘erïong kaba
kynsan ha Vietnam ha ka
janmiet jong ka sngi

Saitjaiñ ba la lah kaba la
wanrah ïa ka jingïap jong
ki 34 ngut ki briew bad
ka jingjah rngai jong ki 8

Ki kynhun aijingïarap kiba la wan poi hajan ka lieng kaba la ngam jyllop.

pyllait im ïa 12 ngut,
hynrei hadien ki la
pynkylla hadien ka
jingïoh jingkheiñ kaba
bniah sha ka 11 ngut.

Kane ka lieng ka la
kylla khongpong namar
ka jingjur jong ka lyer, la
ong ka khubor. Uwei u
khynnah shynrang uba
dang 14 snem rta u dei
napdeng kiba lait im, bad
la ïoh ban pyllait im ïa u
hadien saw kynta ba u la
sahkut ha ka lieng kaba
la kylla.

Ka lad pathai khubor
ka iathuh ba kiba bun ki
nongleit shangkai ki dei
ki nongjngohkai pyrthei
kiba kynthup haduh
kumba 20ngut ki
khynnah rit kiba dei na
Hanoi, ka nongbah jong
ka ri.


